
საექთნო სკოლა- სასწავლო უნივერსიტეტი ,,ივერია“
სწავლების ხარისხის უზრუნველყოფის სამსახურის

დ ე ბ უ ლ ე ბ ა 

I.ზოგადი ნაწილი

1.1. უნივერსიტეტის სასწავლო და სამეცნიერო კვლევითი მუშაობა, აგრეთვე მისი პერსონალის პროფესიული განვითარების ხარისხი ექვემდებარება სისტემატიურ შეფასებებს, რომელშიც მონაწილეობენ სტუდენტები და რომლის შედეგები საჯარო და ხელმისაწვდომია. სწავლების ხარისხის უზრუნველყოფის სამსახური არის საექთნო სკოლა-სასწავლო უნივერსიტეტის ,,ივერია“მმართველობითი ერთეული, რომელიც იქმნება უნივერსიტეტში სასწავლო და სამეცნიერო–კვლევითი მუშაობის, პედაგოგიური პერსონალის პროფესიული განვითარების ხარისხის სისტემატიური შეფასების მიზნით და მოქმედებს უნივერსიტეტის წესდებისა და ამ დებულების შესაბამისად.
1.2. სამსახური წარმოადგენს უნივერსიტეტის მართვის ორგანოს. იგი,  თავისი კომპეტენციის ფარგლებში,მმართველობის სფეროს უზრუნველსაყოფად ხელმძღვანელობს საქართველოს კანონით „უმაღლესი განათლების შესახებ“, მოქმედი კანონმდებლობით, კანონქვემდებარე ნორმატიული აქტებით, უნივერსიტეტის წესდებით, რექტორის ბრძანებებით და ამ დებულებით.
1.3. სამსახური ანგარიშვალდებულია უნივერსიტეტის რექტორის და აკდემიური საბჭოს წინაშე.

1.4. სამსახური ხელს უწყობს სწავლების ხარისხის  მაღალი დონის უზრუნველყოფას სწავლის, სწავლების და შეფასების თანამედროვე მეთოდების (კრედიტების დაგროვების და ტრანსფერის ევროპული სისტემა, მოდულები, საგანმანათლებლო პროგრამები, სასწავლო კურსების სილაბუსები) დანერგვის გზით და აკრედიტაციის პროცესისათვის თვითშეფასების მომზადებას.

1.5.   სამსახური მჭიდრო კავშირს ამყარებს და თანამშრომლობს  როგორც საქართველოს, ასევე საზ-ღვარგარეთის ქვეყნების უმაღლეს სასწავლებლებთან და მათ შესაბამის სამსახურებთან სწავლების და სწავლის ხარისხის კონტროლის გამჭვირვალე კრიტერიუმების შესაქმნელად და უზრუნველყოფის მეთოდოლოგიის საუკეთესო გამოცდილების გაზიარებისათვის.

1.6.  სამსახურის ხელმძღვანელს თანამდებობაზე ამტკიცებს რექტორი აკადემიური საბჭოს რეკომენდაციით ან/და ირჩევს უნივერსიტეტის საკონკურსო კომისია ღია კონკურსის წესით. 
1.7.  სამსახური წარმოადგენს უნივერსიტეტის სწავლის, სწავლების და სამეცნიერო კვლევების ხარისხის სფეროში ერთიანი პოლიტიკის გამტარებელ ორგანოს.

II. სამსახურის საქმიანობის სფერო

2.1. სამსახურის საქმიანობა წარიმართება:

ა) აკადემიური და სამეცნიერო პედაგოგიური პერსონალის პროფესიული განვითარების ხარისხის მონიტორინგის შეფასების და მეთოდურ–ორგანიზაციული უზრუნველყოფის;

ბ) სწავლისა და სწავლების პროცესის მონიტორინგის, შეფასების უზრუნველყოფისა და

გ) შიდა და გარე აკრედიტაციის პროცესის მეთოდურ–ექსპერტული უზრუნველყოფისა და თვითშეფასების მომზადების მიმართულებით.
2.2. სამსახურის საქმიანობის სფეროს მიეკუთვნება უნივერსიტეტის სასწავლო პროცესის, სწავლების ხარისხის,  აკადემიური პერსონალის კვალიფიკაციის ამაღლების, კვლევითი საქმიანობის და სასწავლო პროცესის ერთიანობის კოორდინაცია და სისტემატური შეფასება.

2.3. უმაღლესი განათლების და მეცნიერული საქმიანობის ინტეგრაციული სივრცისთვის ხელის შეწყობა.

2.4. სასწავლო პროცესის თეორიული, მეთოდური და პრაქტიკული პრობლემების მეცნიერული დამუშავება და  გადაწყვეტის პროცესის შეფასება.

2.5. სასწავლო-მეთოდური და სასწავლო-კვლევითი პროექტების დამუშავება-მოძიების საქმიანობის მონიტორინგი და  გრანტების მოპოვების პროცესის  კოორდინაცია.
2.6. უნივერსიტეტის აკადემიური პერსონალის კვალიფიკაციის ამაღლების მიზნით ტრენინგების, სემინარების ჩატარება, სხვა სასწავლებლებიდან, მათ შორის უცხოეთიდან, გამოცდილი სპეციალისტების მოწვევა, გაცვლითი პროგრამების  კოორდინირება.
2.7. ერთიანი ეროვნული გამოცდების ცენტრისთვის შესაბამისი კოეფიციენტების განსაზღვრის ორგანიზება.

2.8.   უცხოელ სტუდენტთა სასწავლებელში მოზიდვის ხელშეწყობა.

2.9.  სასწავლებლის ლიცენზირებისა და აკრედიტაციისათვის  აუცილებელი  მასალების  მომზა-დების  კოორდინაცია.

2.10. სწავლისა და სწავლების ხარისხთან დაკავშირებული სხვა ორგანიზაციული საქმიანობა.

2.11. აკადემიური სტანდარტების, შეფასების ზოგადი კრიტერიუმების შემუშავება, აკადემიური პროგრამების და საგნების სილაბუსების შეფასება, სწავლების ინოვაციური ტექნოლოგიების შესწავლა და უნივერსიტეტის პრაქტიკაში მათი დანერგვა. 
 III . სამსახურის ძირითადი ამოცანები და კომპეტენცია
თავისი უფლებამოსილების ფარგლებში სამსახური:

3.1. უზრუნველყოფს ხარისხიანი განათლების მიღებას.
3.2. ახორციელებს  განათლებისა და კვლევის  სფეროში მიმდინარე  პროცესების  შეფასებასა და მონიტორინგს. 

3.3. გეგმავს სასწავლო, მეთოდური და კვლევითი საქმიანობის განვითარების ძირითად მიმართულებებს, ახორციელებს ამ განვითარების პროგნოზირებას.

3.4. უნივერსიტეტის წესდების შესაბამისად ორგანიზებას უწევს საგანმანათლებლო პროგრამების და სტანდარტების  შემუშავებას, წარუდგენს მათ აკადემიურ საბჭოს.

3.5. მსოფლიო საგანმანათლებლო სივრცეში ჰარმონიზაციისა და ინტეგრაციის მიზნით სამსახური თავისი კომპეტენციის ფარგლებში, თანამშრომლობს საქართველოს და საზღვარგარეთის უმაღლეს საგანმანათლებლო დაწესებულებებთან, ასევე  განათლებისა და მეცნიერების სფეროში მოქმედ საერთაშორისო ორგანიზაციებთან, მოწინავე გამოცდილების  გაზიარების და  ინფორმაციის გაცვლის ფორმით.
3.6. თავისი კომპეტენციის ფარგლებში შეიმუშავებს და რექტორსა და აკადემიურ საბჭოს დასამტკიცებლად წარუდგენს  სწავლისა და სწავლების ხარისხთან დაკავშირებულ შიდა ნორმატიულ დოკუმენტაციას.

3.7. ორგანიზებას უწევს აკადემიური პერსონალის საქმიანობის მიმდინარე შეფასებას და საატესტაციო  პროცესს.
3.8. მონაწილეობს განათლებისა და სამეცნიერო კვლევის სფეროში ჩატარებულ სიმპოზიუმებსა, კონფერენციებსა და სემინარებში როგორც საქართველოს მასშტაბით, ისე მის ფარგლებს გარეთ

3.9. აკადემიურ საბჭოს წარუდგენს სასწავლო და სამეცნიერო სფეროში კვლევათა განვითარების პრიორიტეტულ მიმართულებებს და პერსპექტიულ  ინოვაციებს.

3.10. ახორციელებს კანონით მინიჭებულ სხვა ფუნქციებს.

IV.  სწავლების ხარისხის უზრუნველყოფის სამსახურის ხელმძღვანელი:
4.1. უზრუნველყოფს სამსახურის დებულებით გათვალისწინებული ყველა ამოცანის შესრულებას.

4.2. წარმართავს სამსახურის საქმიანობას, შეიმუშავებს და რექტორს წარუდგენს წლიურ,       სემესტრულ, პერსპექტიულ და მიმდინარე გეგმებს, თავისი კომპეტენციის ფარგლებში იღებს შესაბამის გადაწყვეტილებებს, ხელს აწერს ოფიციალურ დოკუმენტებზე.

4.3.  უზრუნველყოფს სწავლების თანამედროვე ტექნოლოგიების დანერგვას უნივერსიტეტში.

4.4. ახორციელებს სასწავლო-მეთოდური დოკუმენტაციის და სასწავლო-კვლევითი ნაშრომების ექსპერტიზას.

4.5.  წარადგენს დასკვნას აკადემიური პერსონალის კვალიფიკაციის შესახებ.

4.6. კოორდინირებას უწევს ფაკულტეტების სასწავლო-კვლევითი საქმიანობის ძირითად მიმარ-თულებებს.

4.7. ადგენს სასწავლო პროგრამების და კურსების შესაბამისობის საკითხს ფაკულტეტების სპე-ციალობების ჩამონათვალთან და სასწავლო მიზნებთან.

4.8. ახდენს სასწავლო პროგრამების თეორიულ, მეთოდურ დამუშავებას და მათი პრაქტიკული რეალიზების მონიტორინგს.

4.9. ახდენს ბიბლიოთეკაში არსებული წიგნადი ფონდის და მისი შევსების პროცესის მონი-ტორინგს. 
4.10. აფორმებს სხვა უმაღლეს სასწავლებლებთან და სხვა შესაბამის ორგანიზაციებთან, თავისი კომპეტენციის ფარგლებში, ურთიერთთანამშრომლობის ხელშეკრულებებს, ოქმებს და მემორანდუმებს,რომლებიც შეეხება სწავლის, სწავლების და კვლევის საკითხებს.   

4.11. ხარისხის უზრუნველყოფის სამსახურის ხელმძღვანელს თანამდებობაზე ამტკიცებს რექტორი აკადემიური საბჭოს წარდგინებით. სამსახურის ხელმძღვანელის თანამდებობაზე შეიძლება შეირჩეს მხოლოდ სრული ან ასოცირებული პროფესორის აკადემიური ხარისხის მქონე პირი.

